
ZESTOAKO UDALAREN ETA KALEKATU ANIMALIEN BABESERAKO 

ELKARTEAREN ARTEKO LANKIDETZA HITZARMENA ZESTOAN DAUDEN 

KATU KOLONIAK KONTROLATZEKO

BILDU DIRA  

Alde batetik, Zestoako Udala, P2002800G IFZ eta helbidea Foru Plaza, 1 duenak, eta haren 

izenean eta hura ordezkatuz Toki Araubideko Oinarriak araupetzen dituen apirilaren 2ko 

711985 Legearen 2l.l.b) artikuluak ematen dion lege ordezkaritza betez, Mikel Arregi Urrutia 

jauna, 72442418-P NAN duena.

Bestetik,  Angel  Arteche  Belarbide  jauna,  72463146-J  NAN  duena,   Kalekatu  Elkarteko 

lehendakari gisa  (IFK G67709782);  eta jakinarazpenetarako helbidea 

kalekatuelkartea@hotmail.com duena eta egintza hau burutzeko ahalmen nahikoak dituena.

Parte  hartzen dutenek,  administrazioa eta  gizarte  erakundearen arteko harremana bideratu 

behar duten koordinazio, laguntza nahiz begirune printzipioak aintzat hartuz LANKIDETZA 

HITZARMEN  hau  sinatzeko  ahalmena  elkar  onartzen  dute  Sektore  Publikoko  Araubide 

Juridikoaren  urriaren  1eko,  40/2015  Legeko  47.1  eta  47.2.c).  artikuluen  arabera, 

horrenbestez,

ADIERAZTEN DUTE  

I.- Kalekatu Zestoako kalekatuak Babesteko Elkartea da,  2021ko urriaren 22an sortua, IFZ 

G67709782 duena. Bere estatutuetan jasota dituen helburuak ondorengoak dira:

• Abandonatuta dauden katuak erreskatatzea, babestea eta laguntzea.

• Katu  kolonien  lokalizazio  eta  kudeaketa  etikoa  HEMI/CES  metodoaren  bidez 

(Capturar-Esterilizar-Soltar).

• Etxerik gabeko katuen adopzio arduratsua sustatzea.

II.-  Katu  kolonien  lokalizazio  eta  kudeaketa  etikoari (HEMI/CES) dagokionean,  prozesu 

horren  arabera  katuak  harrapatu,  esterilizatu  eta  berriz  ere  kalean  askatu behar  dira,  katu 

batzuk etxebizitzetan sartzeko  prest  ez  daudelako.  Hala  ere,  sistema  horrek  kostu batzuk 

dauzka  eta  gastu  horiek  Elkartearen  arazo  larrienak  dira.  Alde  batetik,  ez  dute  gaixorik 

dauden  edo  esterilizatuak  izan  diren  animalientzako  leku  aproposik;  eta  bestetik,  katuen 

esterilizazioetatik eta ebakuntzetatik sortutako gastu batzuk eurek finantzatu dituzte.

III.- Kontuan izanda, kaleko katuen kontrola Udalaren konpetentzia dela eta Kalekatu Elkarteak 

azken urteetan egindako lana, Zestoako Udalak komenigarria ikusten du hitzarmena adostea 

Zestoako udalerriko katuen kolonia modu bateratuan kudeatzeko. Dena den, azpimarratzekoa 



da Zestoako Udalak zuzenean ordainduko dituela albaitarien zerbitzuetatik sortutako gastuak, 

esaterako, esterilizazioak, parasitoak hiltzeko tratamenduak edo katuak osasun onean egoteko 

beharrezkoak diren beste tratamenduak.

IV.-  Lege-  eta  ekonomia-  tresna  egokiak  daudenez,  lankidetza  hitzarmenak  nahiz  itunak 

garatzeko indarrean dagoen legeriak  aurreikusitako izapide ezberdinak betearazi direnez, eta 

aurreko guztiarekin bat etorriz, alderdiek honako LANKIDETZA HITZARMEN hau sinatzen 

dute ondoko xedapenen arabera,

 

KLAUSULAK 

LEHENA.-     HITZARMENAREN XEDEA      

Hitzarmen honen xedea da Zestoako udalerriko katuen koloniak kontrolatzea, CES metodologia 

erabiliz, Zestoako Udalaren eta Kalekatu Elkartearen lankidetzarekin.

BIGARRENA.-     KATU     KOLONIEN     KUDEAKETA     ETA   KONPROMISOAK      

“KALEKATU” ELKARTEAK KONPROMISO HAUEK ONARTZEN DITU:

• CES metodologiaren bidez kaleko edo jaberik  gabeko katuen zaintza eta elikadura 

lanak  gauzatuko  dituzten  pertsona  boluntarioen  zerrenda  osatu  eta  Udalari 

jakinaraztea (identifikazioa eranskinean arautu eta azaldu da).

• Harrapatzea:  katuak  bide  publikoan  bildu/harrapatzea,  bai  Elkarteak  kolonia 

kontrolatzeko egiten dituen jarduketen barne eta baita Zestoako Udalak hala eskatuta 

ere.

• Harrapatutako  katuak Zestoako  Udalak  kontratatutako albaitariarengana  eramatea, 

CES metodoaren esparru barruan esterilizazioak egiteko.

• Harrapatutako  katuekin  beti  emango  zaio  lehentasuna  haien  adopzioari,  eta 

horretarako beharrezkoak diren kudeaketak gauzatuko dira.

• Askatzea:  esterilizatutako  katuak  harrapatutako  eremu  berean  edo  kolonia 

kontrolatuaren eremuan askatuko dira.

• Aipatutako elkartetik  arduratuko dira ere gaixorik dauden katuen bilketaz. Katuak 

albaitariarengana eramango dira eta behar duten tratamendua jasoko dute, beti ere 

albaitariak emandako aholkuak eta aginduak jarraituz. Zestoako Udalak katuak jaso 

behar duen tratamenduaren berri izan beharko du.

• Katuen  koloniak  elikatzeko  pentsua  Kalekatu  Elkarteak  erosiko  du,  albaitaria 

zerbitzuak definitutako irizpideei jarraituta.

• Aldez aurretik Udalarekin adostutako elikadura puntuak osasun eta higiene baldintza 



onetan mantentzea. Elikadura katu jan lehorrarekin eta urarekin egingo da. Elkarteak 

konpromisoa  hartzen  du  katuen  koloniei  dagokien  informazio  guztia  emateko, 

elikadura eta babes-puntuak adostasunez zehaztu ahal izateko.

• Udalarekin batera lankidetzan aritzea herritarren arteko bizikidetza oztopatzen duten 

jokabideak  dituzten  pertsonekin  sortzen  diren  gatazkak  konpontzeko,  katuak 

izateagatik, jaberik gabeko katuak modu irregularrean elikatzeagatik edo ezarritako 

araudiaren kontrako jokabideengatik.

ZESTOAKO UDALAK KONPROMISO HAUEK ONARTZEN DITU:• CES  metodologiaren  esparru  barruan  esterilizazioak,  egoera  orokorraren  azterketa  eta 

kaleko  katuen  markatzea  gauzatzen  dituen  albaitari  elkargokide  baten  zerbitzuak 

kontratatzea  (eutanasia  eta  errausketa  zerbitzuak  ere,  beharrezkoak  balira).  Adopzioan 

emandako katuei parasitoak kentzeko tratamendua egingo duen albaitari baten zerbitzuak 

kontratatzea.  Horretarako,  2025eko udal aurrekontuetan 2.000 euroko partida izango du 

(ezarritako  aurrekontua  amaituko  balitz,  momentuko  egoeraren  eta  baliabideen  arabera 

aztertuko du Udalak aurrekontua uneko beharren arabera egokitzea). • Kaleko  katuen  harrapaketa,  zaintza  eta  elikadura  lanak  gauzatuko  dituzten  Elkartearen 

boluntarioei akreditazio txartelak ematea (identifikazioa eranskinean arautu eta azaldu da).• Elkartearekin batera koloniak elikatzeko eremu-puntuak adostea eta  eremu horiek behar 

bezala egokitu, identifikatu eta seinaleztatzea.

HIRUGARRENA.-     KUDEAKETAREN EXEKUZIOA, ZUZENDARITZA ETA IKUSKAPEN   

TEKNIKOA  

Kalekatu Elkarteak hitzarmen hau garatzeari  eta betetzeari  buruzko informazio guztia Zestoako 

Udaleko Ingurumen Teknikariari emango dio.

LAUGARRENA.-     INFORMATZEKO BETEBEHARRA      

Kalekatu  elkarteak  urteko  memoria  bat  aurkeztu  beharko  du  egindako  ekintza  guztiekin 

hitzarmenean itundutakoa ziurtatze aldera.

BOSGARRENA.-     HITZARMENAREN IZAERA ETA ARAUBIDEA      

Hitzarmen  honek  administrazio  izaera  du.  Administrazio  publikoen  eta  entitate  pribatu  baten 

arteko  lankidetza  hitzarmenei  aplikatu  beharreko  antolamendu  juridiko  eta  administratiboaren 

arabera interpretatu eta garatuko da.

Hitzarmen honek edo bere betearazpenak sor ditzaketen interpretazio arazoak Zestoako Udalak 

ebatziko ditu.



SEIGARRENA.-HITZARMENAREN     ONDORIOAK ETA IRAUPENA      

Hitzarmenak ez dakar alderdi jarduleek euren eskumenei uko egitea ezta eskumenok aldatzea ere. 

Alderdi jarduleek hitzarmena sinatuz berez sortzen diren erantzukizunak soilik onartzen dituzte.

Hitzarmenak, sinatzen den unetik, alderdi jarduleak behartuko ditu eta ondorioak izango ditu.

Hitzarmenaren iraupena urte batekoa izango da, izenpetzen den unetik kontatzen hasita urtez urte 

luzagarria lau arte luzatzeko aukerarekin.

ZAZPIGARRENA  .- JARRAIPEN BATZORDEA  

Koordinazio-eginkizunak hobeto garatzeko eta hitzarmen honen helburuak behar bezala betetzeko, 

Jarraipen  Batzorde  bat  sortu  ahal  izango  da. Zestoako  Udaleko  ordezkari batek eta  Kalekatu 

Elkarteko ordezkari batek osatuko dute batzordea.

Batzorde horrek eginkizun hauek izango ditu:• Hitzarmena  aldatzeko  proposamena  egitea,  kasu  bakoitzean  hitzarmenaren 

eraginkortasunerako beharrezkoak diren baimenei kalterik egin gabe.• Hitzarmena aplikatzetik sortzen diren interpretazio-desberdintasunak ebaztea.• Alderdiek beharrezkotzat jotzen duten beste edozein gai, batzordeak azter dezan.

Batzordeak  berak  zehaztuko  ditu  bere  antolaketa-  eta  funtzionamendu-arauak,  eta  alderdi 

bakoitzak komenigarritzat jotzen dituen aholkulariak joan ahal izango dira bertara, hitzarekin baina 

botorik gabe.

ZORTZIGARREN  A.-     HITZARMENA AZKENTZEA      

Aurreko klausulan adierazitako indarraldia bukatzeagatik, edo suntsiarazi delako, azkenduko da 

hitzarmena. 

Alderdietakoren batek hartutako konpromisoak ez baditu betetzen, besteak ahalmena izango du 

konpromiso hori betetzeko agintzeko edo hitzarmena suntsiarazteko eskatzeko.

Halaber,  lankidetza hitzarmena azkendu ahal  izango da alderdietako batek hala eskatzen badu, 

baina horretarako, gutxienez hogeita hamar egun lehenago eskatu beharko da, eta idatziz jakinarazi 

beharko zaio beste alderdiari.

BEDERATZIGARRENA.- HITZARMENA ALDATZEA

Hitzarmen hau sinatu duten alderdietako batek hitzarmenaren  baldintzak aldatu nahi  badituzte, 

seigarren klausulan  aurreikusitako Jarraipen Batzordearen  proposamena aurkeztu beharko  dute. 



Hitzarmena aldatzeko, beharrezkoa izango da bi alderdiek aho batez hala adostea.

HAMARGARRENA  .- I  ZAERA JURIDIKOA ETA JURISDIKZIOA  

Hitzarmen honek izaera administratiboa dauka eta Sektore Publikoko Kontratuen azaroaren 8ko 

9/2017 Legearen aplikazio-eremutik kanpo dago, 6.3 artikuluan ezarritakoaren arabera.

Hitzarmenean jasotako klausulek arautuko dute hitzarmena eta horietan jaso ez denari dagokionez, 

Sektore  Publikoaren  Araubide  Juridikoari  buruzko  urriaren  1eko  40/2015  Legean  xedatutakoa 

aplikatuko da.

Hitzarmena  aplikatzeak  eta  interpretatzeak  sor  ditzakeen  diferentziak  laugarren  klausulan 

aurreikusitako  Hitzarmenaren  Jarraipen  Batzordearen  barruan  ebatziko  dituzte  alderdiek,  aho 

batez,   eta  ezin izango  balitz  akordio  batera  iritsi,  administrazioarekiko  auzien  jurisdikzioaren 

mende  jartzen  dira,  Administrazioarekiko  Auzien  Jurisdikzioa  arautzen  duen  uztailaren  13ko 

29/1998 Legean xedatutakoaren arabera jardungo da.                    

Bi  aldeek  hitzarmen honen  bi  ale  sinatu  dituzte,  behean adierazitako  tokian  eta  egunean,  orri 

guztietan.

Zestoan, 2025eko martxoaren 17an

MIKEL ARREGI URRUTIA

Zestoako Alkatea Kalekatu Elkartearen lehendakaria



I ERANSKINA. KALEKATU ELKARTEAREN BOLUNTARIOEN IDENTIFIKAZIOA

Esterilizatu diren edo esterilizatu nahi diren Zestoako hiri inguruneko kaleko edo jaberik gabeko 

katuen zaintza eta elikadura lanetan arituko diren “KALEKATU” Elkartearen bazkide, boluntario 

edo laguntzaileen identifikazioa jarraian adierazitako moduan arautuko da.

− Identifikazioa txartel izendun baten bidez egingo da eta txartel horrek egiaztatuko du 

bere eramailea “Kalekatu” Elkartearen bazkidea, boluntarioa edo laguntzailea dela eta 

CES metodologiari lotutako kaleko edo jaberik gabeko katuen zaintza eta elikadura 

lanetan diharduela.

− Txartela eramateak ez du, inolaz ere, ordenamendu juridikoa urratzeko ahalmenik 

emango edo izaera publikoko esleipenik ekarriko.

− Txartel hori agintaritza agenteen edo bestelako funtzionario edo udal langileen 

aurrean erakutsiko da, bai eta hirugarrenen aurrean ere, CES metodologia ezagutzera 

emateko eta azaltzeko helburuarekin.

− Txartela Zestoako Udalak emango du. Bertan ageriko dira pertsonaren izen-abizenak, 

iraungitze data, udal ikurra eta “Kalekatu” Elkartearen izena eta logotipoa. Txartela 

Udalaren jabetzakoa izango da eta erabilera pertsonala eta besterenezina izango du.

− ”Kalekatu” Elkarteak aldian behin helaraziko dio Udalari, Elkartearen ustez eta CES 

metodoa behar bezala ezagutzen dutela egiaztatu ondoren, aipatu txartela merezi 

duten boluntarioen, laguntzaileen edo bazkideen zerrenda.

− Datuak babesteko araudia (15/1999 Lege Organikoa, abenduaren 13koa, Datu 

Pertsonalak Babestekoa, eta 994/1999 Errege Dekretua, ekainaren 11koa, datu 

pertsonalak dituzten fitxategi baimenduen segurtasun neurrien erregelamendua 

onartzen duena) betetze aldera, “Kalekatu” Elkarteak araudi horretan ezarritako bete 

beharrak beteko ditu eta, bereziki, pertsona boluntarioari idatziz jakinaraziko dio, 

nahikoa argitasunarekin, bildutako datuak Zestoako Udalari helaraziko zaizkiola 

hitzarmen honetan ezarritako xedearekin. 

− Txartela izateak ez du galaraziko Udaltzainak edo udal langileek, zaintza edo 

elikadura behar ez bezala edo modu desegokian gauzatu dela egiaztatzen badute, 

jokabidea eteteko agindua ematea. Halaber, agintaritzak elikadura edo zaintza 

jarduera hori puntu edo gune jakin batean aldatu edo eteteko eskatu ahalko du interes 

publikoko arrazoiak direla eta edo bestelako arrazoi justifikatu bat badago. Era 

berean, agintaritzak txartela behar ez bezala baliatzen ari den pertsona bati eskatu 

ahalko dio, zuzenki edo “Kalekatu” Elkartearen bidez, txartela entregatzeko.

− Txartela izateak ez ditu inolaz ere ordezkatuko “Kalekatu” Elkartearen eta bere 

boluntarioen arteko akreditazioan, boluntarioen legerian xedatutakoaren arabera.


